1-сабақ. Біздің ұжым, менің әріптестерім 

І. Глоссарий
	компания ұжымы коллектив компании


	Компания ұжымы өзіне жүктелген міндеттерді жоғары жауапкершілікпен атқаруда.   

Коллектив компании выполняет возложенные на них обязанности с высокой ответственностью. 

	кадр тапшылығы дефицит кадров
	Соңғы жылдары өндіріс саласында кадрлар тапшылығы байқалып отыр.

В последние годы в отрасли производства наблюдается дефицит кадров.

	жоғары білікті мамандар  высококвалифицированные специалисты
	Кәсіпорында еліміздің және шет елдің жоғары оқу орындарында қайта даярлаудан өткен мыңдаған жоғары білікті мамандар еңбек етеді.

На предприятии трудятся тысячи высококвалифицированных специалистов, прошедших переподготовку в высших учебных заведениях страны и за рубежом.

	жалақы – сыйақы 

зарплата - премия
	Кәсіпорын қызметкерлеріне есепті кезеңдегі жұмыс қорытындылары бойынша сыйақы төленеді.      

Сотрудникам предприятия выплачивается премия по итогам работы за отчетный период. 

	кәсіби шеберлік  профессиональное мастерство
	Озық тәжірибені зерделеу және тарату, кәсіби шеберлікті арттыру мақсатында жыл сайын конкурс өткізіледі.
В целях изучения и распространения передового опыта, повышения профессионального мастерства ежегодно проводится конкурс.

	бас (жетекші) маман  главный (ведущий) специалист
	Жоспарлау және экономикалық талдау департаментінде үш бас маман және екі жетекші маман жұмыс істейді.  

В департаменте планирования и экономического анализа работают  три главных и два ведущих специалиста.

	марапаттау

награждение
	Биылғы кәсіби мереке қарсаңында компанияның алты  қызметкері мемлекеттік наградалармен марапатталды. 

В текущем году в преддверии профессионального праздника шесть сотрудников компании были награждены государственными наградами. 

	еңбекті қорғау және қауіпсіздік техникасы    охрана труда и техника безопасности
	Еңбекті қорғау және қауіпсіздік техникасы бойынша қызметкерлер арасынан жауапты адамдар тағайындалады. 

Из числа сотрудников назначаются ответственные лица по охране труда и технике безопасности. 



	біліктілік деңгейі квалификационный уровень
	Бүгінгі күні қызметкерлерді оқыту, біліктілік деңгейін арттыру компания үшін басым бағыттардың бірі болып табылады.   

Сегодня одним из приоритетных направлений компании является обучение и повышение квалификационного уровня сотрудников.

	еңбек жағдайы 

условия труда
	Кәсіпорында қызметкерлерге қолайлы еңбек жағдайын қамтамасыз ету үшін тегін медициналық қызмет көрсету, спортпен айналысу мүмкіндіктері қарастырылған. 

Для обеспечения достойных условий труда сотрудников, в предприятии предусмотрены бесплатное медицинское обслуживание и возможность занятия спортом.

	кадр әлеуетін дамыту  развитие кадрового потенциала
	Компания қызметіндегі басымдықтың бірі  - кадр әлеуетін дамыту. 

Одним из приоритетов компании является развитие кадрового потенциала

	кадрлардың тұрақтамауы  текучесть кадров
	Компания бойынша тұтастай алғанда 2022 жылғы кадрлардың тұрақтамау деңгейі өткен жылдың осы кезеңіне қарағанда  0,6%-ға азайды. 

Текучесть кадров за 2022 год в целом по Компании снизилась на 0,6% к аналогичному периоду прошлого года.

	құзыреттер моделі 

модель компетенций
	Құзыреттер моделі озық деңгейдегі көрсеткіштерге жету мақсатында әзірленген.

Модель компетенций разработана для достижения показателей передового уровня.


ІІ. Сұхбат
Жұмысың жемісті болса, өмірің келісті болады.
Тілші: Сіз жас күніңізден мұнай саласында еңбек етіп келесіз, үлкен кәсіби шеберлік мектебінен өттіңіз. Өз еңбек жолыңыз туралы айтып өтсеңіз.  

Жақсылық Қуанышұлы: Ол уақытта отандық өнеркәсіпте жоғары білікті инженер-техник мамандар жетіспейтін. Техникалық білім алған соң өмірде өз орнымды табатыныма сенімді болдым. Оқуды бітірген соң «Ембімұнайгазға» жетекші маман болып жұмысқа орналастым. Әскерде үш жыл қызмет еткеннен кейін ұжымыма қайта оралдым. Әлі күнге дейін мұнай саласының маңызды құрылымы – барлау-өндіру жүйесінде еңбек етіп келемін. 

Тілші: Осы отыз жыл ішінде алдыңыздан қаншама шәкірт өтті, оларға бағыт-бағдар беріп, мамандықтың қыр-сырын үйреттіңіз. Жастардың еңбекке деген ынтасы, біліктілік деңгейі туралы не айтар едіңіз?
Жақсылық Қуанышұлы: Қазір жас мамандарға қойылатын талап өте жоғары. Жұмысқа қабылданбас бұрын конкурстық іріктеуден өтеді. Арнайы біліміне қоса шет тілін, халықаралық стандарт талаптарын білуі қажет. Қазіргі жастардың іскерлік қабілеті, жауаптылығы, белсенділігі мен жаңашылдығы мені қуантады.  

Тілші: Кәсіпорында қызметкерлерге қолдау-көмек көрсету, еңбекке ынталандыру жағы қалай?
Жақсылық Қуанышұлы: Қоғам басшылығы кадр әлеуетін дамыту мәселесі мен олардың кәсіби деңгейін арттыруға үлкен мән береді. Қызметкерлерге қолайлы еңбек жағдайын қамтамасыз ету үшін тегін медициналық қызмет көрсету, спортпен айналысу мүмкіндіктері қарастырылған. Кәсіпорын мамандары осы ұжымда еңбек ететінін мақтаныш тұтады. Қызметкерлердің тиімді жұмыс істеуіне бағытталған әлеуметтік қолдау бағдарламасы аясындағы жұмыстар жүйелі жүргізіліп келеді. Жұмысың жемісті болса, өмірің келісті болады деген осы. 

Тілші: Дұрыс айтасыз, Жақсылық Қуанышұлы. Сұхбатыңызға көп рақмет. 

ІІІ. Жаттығу
Сол жақтағы сөздерді оң жақтағы аудармасымен сәйкестендір.

	еңбек жағдайы                                                        
	зарплата

	сыйақы  
	условия труда

	жалақы                                                                
	квалификационный уровень

	конкурстық іріктеу 
	трудовой конфликт

	біліктілік деңгейі                                              
	конкурсный отбор

	еңбек дауы                                                          
	премия


ІҮ. Сөйлеу дағдысы
Сөйлеу үлгілерімен танысыңыз

	кімге?/ қайда
	не туралы?/ нені?
	не істедіңіз?



	мекеме басшысына
	үстіміздегі жылғы жұмыс нәтижелері туралы

жаңа жобаларды іске асыру барысы туралы
	хабарладым

	басқарма / бөлім бастығына
	келесі жылға арналған даму жоспарын

білікті кадрлармен қамтамасыз ету жөніндегі іс-шараларды
	баяндадым

	қалалық әкімдікке
	төртінші тоқсанда орындалған жұмыстар туралы

өткен тоғыз айдағы жұмыс қорытындылары туралы
	есеп бердім

	... министрлігіне

... агенттігіне
	жаңа технологиялық жобалар туралы

жұмыс сапасын жақсарту шаралары жөнінде
	мәлімет бердім


- Бөлімде қандай жұмыстар атқарасыз? 

- Тиісті құжаттарды (бұйрық/өкім мәтіні, шарт жобасын, хаттаманы, баяндаманың мәтінін, бағдарламаның жобасын, іс-шаралар жоспарын) әзірлеймін; 

- Келіп түскен хаттарға (министрліктің сауалына, тұрғындардың өтінішіне, құрылымдық бөлімшелердің қызметтік жазбаларына) жауап әзірлеймін; 

- Бірлескен мәжіліске (техникалық кеңес отырысына, халықаралық көрмеге, республикалық байқауға, сарапшылар кеңесіне, оқу семинарына, ғылыми конференцияға, мердігерлермен болатын келіссөзге, шетелдік әріптестермен болатын кездесуге) қатысамын. 
кіммен? немен?        

-  мердігерлермен шарт жасау;
-  серіктестермен келіссөз жүргізу;
-  шетелдік әріптестермен кездесу;
-  департамент қызметкерлерімен жиналыс өткізу;
-  техникалық жабдықтармен қамтамасыз ету;

-  білім беру саласының өкілдерімен кездесу ұйымдастыру;
нені? кімді?            

- мерекелік іс-шараларды ұйымдастыру;
- төлем құжаттарын тіркеу;
- бірінші тоқсанның жұмыс жоспарын бекіту;
- шарт талаптарын талқылау;
- мекеменің жылдық есебіне мәлімет әзірлеу;
- ашық тендер өткізу туралы хабарландыру беру;
- жылдық жоспардың орындалғаны туралы есеп беру.

Ү. Қосымша материал
Мақалдарды жаттап алыңыз.
· Еңбектің наны тәтті, жалқаудың жаны тәтті.

· Қолың қимылдаса, аузың да қимылдайды.

· Еңбекпен ел өседі, егізден төл өседі.

· Еңбектің көзін тапқан, 

     Байлықтың өзін табады.

· Жақсы жұмыс - жанға тыныс.
